
GOUVÈNÈ CUOMO ANONSE NOMINASYON KONSÈY RESTRIKTIRASYON FINANSYE A AK LANSMAN 

FRB.NY.GOV 

Nominasyon yo Ap Pral Jwenn Eksperyans ak Konesans pou Ede Minisipalite yo 

 

Jodi a, Gouvènè Andrew M. Cuomo te anonse kèk nominasyon nan Konsèy Restriktirasyon Finansye pou 

Gouvènman Lokal yo ak lansman sitwèb Konsèy la nan frb.ny.gov. Nouvo Konsèy la pral bay estrateji 

restriktirasyon ki sible ak solisyon alontèm pou ede minisipalite New York ki gen pwoblèm fiskal. Premye 

reyinyon Konsèy la pral fèt nan Albany nan dat 23 septanm 2013. 

 

Gouvènè Cuomo di konsa, “Gouvènman lokal yo ki toupatou nan New York gen gwo pwoblèm finansye 

epi nou pa kapab kite pwoblèm sa yo san solisyon pandan twò lontan. Konsèy Restriktirasyon Finansye a 

ap mete moun ki gen eksperyans yo ansanm epi ki sòti nan gouvènman eta a ak nan sektè prive a pou 

bay asistans yo, epitou pou ede devlope plan ki adapte sèlman pou lokalite yo pou byen jere finans yo. 

Manm sa yo pral itilize espètiz yo pou ede minisipalite nou yo ki gen plis pwoblèm yo opere yon fason ki 

pi efikas ak dirab pou yo kapab pi byen sèvi kontribiyab yo. Fòmil pou sa se yon fòmil ki senp: lè chak 

nan kominote nou yo bay bon pèfòmans, Eta New ap fè pwogrè kòm yon ansanm.”  

 

Konsèy Restriktirasyon Finansye a pral ede minisipalite ki kalifye yo jere finans yo epi bay sèvis piblik yo nan 

yon mannyè ki pi efikas. Konsèy la pral sèvi tou kòm yon lòt kalite komite abitraj fòmèl pou minisipalite yo ak 

sendika yo kapab itilize poukont yo pou fasilite rezolisyon pwoblèm ki genyen nan kontra yo.   

 

Anplis anons ki fèt pou nominasyon moun yo jodi a, Konsèy 10 manm lan gen ladan Direktè Bidjè, Robert 

Megna, ki pral sèvi kòm prezidan, Kontwolè Finansye Eta a, Thomas DiNapoli, Pwokirè Jeneral la, Eric 

Schneiderman, ak Sekretè Eta a, Cesar Perales. 

 

Nenpòt gouvènman lokal, san konsidere Vil New York, Konsèy la kwè ki se yon minisipalite ki kalifye sou 

plan fiskal ap kalifye pou mande revizyon ak èd Konsèy la, k ap gen pou pran desizyon pou bat revizyon 

an ak èd la. Konsèy la ap gen otorizasyon pou fè rekòmandasyon sou fason pou amelyore estabilite 

fiskal, jesyon ak distribisyon sèvis piblik, epi pou bay sibvansyon jiska $5 milyon dola pou chak 

minisipalite nan Pwogram Efikasite Pèfòmans Gouvènman Lokal la. Yon total $80 milyon dola disponib 

ane sa a nan pwogram nan. Si yon minisipalite dakò avèk pwopozisyon Konsèy la, li ta gen pou respekte 

kontra a pou satisfè kondisyon sa yo. 

 

Nan akò minisipalite ak sendika a, Konsèy la pral sèvi tou kòm yon lòt kalite komite abitraj nan pwosesis 

abitraj fòmèl pou sendika lapolis, sendika ponpye oswa sendika cherif adjwen. Konsèy la ta bay yon 

desizyon abitraj nan sis mwa. 

 

Sitwèb Konsèy la gen ladan enfòmasyon sou sèvis li kapab ofri minisipalite yo ak lyen ki mennen nan 

enfòmasyon itil sou gouvènman lokal yo. Depi Konsèy la vin ap fonksyone, sitwèb la gen ladan tou 

enstriksyon sou fason yon minisipalite kapab mande yon revizyon jeneral oswa yon detèminasyon 

abitraj fòmèl. 

 

Nominasyon Gouvènè a nan Konsèy Restriktirasyon Finansye a prezante konsa:  

 

Herman D. Farrell, Jr.  

 

Manm Asanble Farrell jwenn nominasyon li sou rekòmandasyon Pòt-Pawòl Asanble a. Mesye Farrell was 

te pase nan eleksyon nan Asanble Eta a nan ane 1974 nan yon distri ki gen ladan West Harlem, 

Washington Heights ak Inwood. Nan mwa mas 1994, Manm Asanble Sheldon Silver te lonmen Mesye 

Farrell, Prezidan Komite Mwayen Jeneral Asanble a. Li se yon manm Komite Règ, ak Black, Puerto Rican, 

Hispanic and Asian Legislative Caucus tou, ak New York State Assembly Puerto Rican/Hispanic Task Force 

tou. Ant ane 1979 ak 1994, Farrel te Prezidan Komite Bank Asanble a. Nan ane 1983, Gouvènè Mario 

Cuomo te lonmen li nan Komite Pwovizwa pou  Interstate Banking. Nan ane 1981-82, li te Prezidan Sou-

Komite pou Enstitisyon Finansye Konferans Nasyonal Lejislatè Eta a. 

 

Jack M. Martins 

 

Senatè Martins jwenn nominasyon li sou rekòmandasyon Prezidan Pwovizwa Eta a. Mesye Martins se 

prezidan Komite Pèmanan Sena a pou Gouvènman Lokal la. Anvan li te antre nan Sena a nan mwa 

janvye 2011 pou sèvi 7yèm distri New York, Mesye Martins te Majistra Vila Mineola kote li te vin gen 

repitasyon yon refòmatè fiskal ki te bay soulajman fiskal pandan moman ekonomik difisil yo lè 

kontribiyab yo te pi bezwen sa lè li te redui depans gouvènman an ak lè li te kreye pi bon efikasite. 

Senatè Martins fè pati Komite Pèmanan Sena pou Edikasyon; Transpò; Bank; Sèvis Sivil ak Pansyon; 

Sosyete, Administrasyon ak Komisyon; Asirans; Travay; Bibliyotèk; Lojman, Konstwiksyon ak Kominote ak 

Sèvis Sosyal, epitou li te sèvi nan Konsèy Sekou Obligatwa Gouvènè a ak nan Konsèy Devlopman 

Ekonomik Rejyonal Long Island. 

 

RoAnn Destito 

 

RoAnn Destito se Manm Komisyon New York State Office of General Services (OGS). Madam Destito t ap 

sèvi anvan kòm Prezidan Komite Asanble pou Operasyon Gouvènman, ki gen ladan sipèvizyon lejislatif of 

OGS. Li te reprezante pèp la nan 116yèm Distri Asanble a ant ane 1992 ak 2011. Pandan tan li te pase nan 

fonksyon an, Madam Destito te travay pou avanse Antrepriz Komèsyal Minoritè- ak Antrepriz Komèsyal 

Fanm yo Posede, epitou li te ankouraje lejislasyon pou ranfòse lwa sou etik ak lòbi. Li te sipòte anpil pwojè 

lib gouvènman an epi li te travay pou sipòte fanmi militè New York yo. Anvan eleksyon li, Madam Destito 

te pase yon deseni ap travay pou Asanble Eta New York. Li te sèvi tou kòm Direktè Pwogram nan Muscular 

Dystrophy Association ak kòm yon asistan rechèch nan SUNY College of Technology nan Marcy. 

 

Matthew J. Driscoll  

 

Matthew J. Driscoll se Prezidan ak Direktè Jeneral Environmental Facilities Corporation. Anvan 

nominasyon li nan ane 2009, Mesye Driscoll te Majistra Syracuse kote li te alatèt plizyè pwogram ki 

asosye avèk anviwònman, enèji ak dirabilite; li te kreye pwogram responsablite ki baze sou pèfòmans 

pou gouvènman vil la ki te ekonomize anpil milyon dola pou kontribiyab vil la; epitou li te ede fè Vil 

Syracuse vin premye vil nan peyi a ki te ofri kou patikilye gratis pou chak elèv ki gradye avèk yon diplòm 

Regents. Apre li te sèvi ant ane 1998 ak 2001 kòm Prezidan Konsèy Komen a, Majistra Driscoll te alatèt 

planifikasyon jeneral ak devlopman anba-lavil ak devlopman lojman katye, ak yon plan-daksyon pou 

modènizasyon bilding lekòl vil la. 

 

Sydney Cresswell 

 

Sydney Cresswell se yon konseye politik gouvènman lokal pou Gouvènè Cuomo. Anvan sa, Madam 

Cresswell t ap sèvi kòm Direktè Pwogram pou Local and Intergovernmental Studies (POLIS) nan 

University at Albany epi kòm yon Asistan Dwayen nan Rockefeller College of Public Affairs and Policy. Li 

se otè plizyè piblikasyon ki asosye avèk restriktirasyon gouvènman lokal, koperasyon entè-minisipal, ak 

sèvis komen yo. 

 

Todd R. Snyder  

 

Todd R. Snyder se Vis Prezidan egzekitif North American Global Financial Advisory ak ko dirijan gwoup 

dèt ak restriktirasyon nan Rothschild, Inc., youn nan meyè konpayi konsèy bankè ak finansye sou 

envestisman entènasyonal kote li se tou Direktè Egzekitif Senyò. Mesye Snyder te yon konseye pou 

konpayi Rothschild Inc. pandan plis pase de dizèn lane, san bliye travay li ak Emerald Casino, Dow 

Corning ak United Airlines. Mesye Snyder se yon manm Komisyon Jwèt Aza epi li te sèvi nan Ekip 

Negosyasyon Travay Gouvènè Cuomo, kote li te itil nan kreye nouvo kontra avèk sendika sektè piblik eta 

a. Li te konseye anvan nan administrasyon Bush ak Obama sou restriktirasyon endistri otomobil la. 

 

Pou jwenn plis enfòmasyon sou Konsèy la, ale nan sitwèb li nan http://www.frb.ny.gov.  

